
അവൎകൾ തന്റെ "ജി.പി. സ്മരണകളിൽ" എഴുതിയിരിക്കുന്നതിപ്രകാരമാണു്:

"അക്കാലത്തു് താഴ്ന്ന ക്ലാസ്സിൽ പഠിച്ചിരുന്ന ഒരു വിദ്യാൎത്ഥിയായിരുന്നു ഞാൻ.  വിദ്യാൎത്ഥിലോകം ഈ കൃത്യത്തെ സൎവ്വാത്മനാ നിന്ദിച്ചു.  അവരുടെ ദൃഷ്ടിയിൽ ഈ മൂന്നു ധൎമ്മഭടന്മാരും പൂജാൎഹരായി.  ഇവരെ ഒന്നു കാണാനായി തരംനോക്കി സ്കൂളിലും മററു സമീപസ്ഥലങ്ങളിലും കൂട്ടംകൂടിയിരുന്ന ചെറുവിദ്യാൎത്ഥികളുടെ കൂട്ടത്തിൽ ഞാനും ഉണ്ടായിരുന്നു.  ഈ മൂന്നുപേരിൽ പരമേശ്വരൻപിള്ളയോടായിരുന്നു ഞങ്ങൾക്കു് അധികം അനുഭാവം തോന്നിയിരുന്നതു്.  മററു രണ്ടുപേൎക്കും രക്ഷക്കു പ്രബലമായ പിതാക്കന്മാരുണ്ടായിരുന്നതിനാലോ, ലേഖനങ്ങൾ എഴുതാൻ പരമേശ്വരൻപിള്ളയ്ക്കു ശേഷി കൂടുമെന്നു് ഞങ്ങൾ വിചാരിച്ചിരുന്നതിനാലോ, എന്തൊ, ഞങ്ങളുടെ ഒന്നാമത്തെ ആരാദ്ധ്യപുരുഷൻ പരമേശ്വരൻ പിള്ള തന്നെയായിരുന്നു."

വിദ്യാലയത്തിൽ നിന്നും ബഹിഷ്കൃതനായതിനുശേഷം ഒരു മാസക്കാലം ജി.പി. തിരുവനന്തപുരത്തുതന്നെ കഴിച്ചുകൂട്ടി.  തന്റെ സതീൎത്ഥ്യരുടെ പിതാക്കന്മാരായ ദിവാൻ നാണുപിള്ളയും രഘുനാഥറാവുവും "സ്റ്റാറിലെ" ലേഖനങ്ങൾ തയ്യാറാക്കുന്ന വിഷയത്തിൽ തനിക്കു് പ്രേരണനൾകിയിട്ടുണ്ടെന്നു സമ്മ

